Նախագիծ

ՀԱՄԱՁԱՅՆԱԳԻՐ
Իսրայելի Պետության կառավարության և 
Հայաստանի Հանրապետության կառավարության միջև 
գյուղատնտեսության բնագավառում համագործակցության մասին

Իսրայելի Պետության կառավարությունը և Հայաստանի Հանրապետության կառավարությունը, այսուհետ՝ Կողմեր,

առաջնորդվելով հավասարության և երկու երկրների ազգային ինքնուրույնության և փոխադարձ շահավետության սկզբունքներով,

համոզված լինելով, որ գյուղատնտեսության բնագավառում երկկողմ համագործակցությունը կնպաստի երկու երկրների ժողովուրդների կենսամակարդակի բարձրացմանը,

գյուղատնտեսության բնագավառում փոխշահավետ համագործակցության զարգացման վերաբերյալ ձեռք բերեցին հետևյալ համաձայնությունը.

Հոդված 1


Կողմերը պայմանավորվում են սույն Համաձայնագրի դրույթներին և իրենց երկրների ներքին օրենսդրությանը համապատասխան, նպաստել գյուղատնտեսության բնագավառում երկկողմ համագործակցության զարգացմանն ու ամրապնդմանը:

Հոդված 2


Սույն Համաձայնագրով նախատեսվող համագործակցությունը կիրականացվի, մասնավորապես հետևյալ ուղղություններով՝
· անասնաբուծության,

· թռչնաբուծության,

· ձկնաբուծության,

· ջերմոցային տնտեսության

· սննդամթերքի անվտանգության

· պտղատու ծառերի հիվանդությունների վերահսկողության,
· փորձագետների և գիտնականների փոխանակման՝ այգեգործության հետազոտական աշխատանքների զարգացումն ուսումնասիրելու համար,

· գյուղատնտեսական մեխանիզացիայի և գյուղատնտեսական մեքենաների տեխնոլոգիաների և փորձի փոխանակման (ներառյալ ուսումնասիրությունները, ձևավորումը, արտադրությունը և շահագործումը),

· գյուղատնտեսության բնագավառում ոռոգման համակարգերի և ջրի խնայողության տեխնոլոգիաների ուսումնասիրման և հետազոտման,
· կոոպերատիվների ստեղծման, հողերի կոնսոլիդացիայի ոլորտում փորձի փոխանակման
· երկուստեք հետաքրքրություն ներկայացնող այլ ոլորտներում
Հոդված 3

Համաձայն սույն Համաձայնագրի Կողմերի միջև փոխանակված ցանկացած տեղեկատվություն կարող է տրամադրվել մեկ այլ երրորդ կողմի, որն ենթակա է երկու Կողմերի կողմից գրավոր հաստատման: Որևէ այլ՝ երրորդ կողմի տեղեկատվության փոխանցումը պետք է իրականացվի համաձայն Կողմերի օրենքների, կանոնակարգերի և միջազգային համաձայնագրերով սահմանված պարտավորությունների:

Հոդված 4

Կողմերի համագործակցության եղանակներնե են՝
-
գյուղատնտեսության բնագավառի վերաբերյալ տեղեկատվության փոխանակումը,

-
գիտաշխատողների, ստաժորների և փորձագետների փոխանակումը,

-
սեմինարների և դասընթացների համատեղ կազմակերպումը,

-
ցուցահանդեսների կազմակերպումը,

-
համատեղ ձեռնարկությունների ստեղծման խրախուսումը:

Հոդված 5

1. Կողմերը կստեղծեն իրենց ներկայացուցիչներից կազմված Համատեղ Աշխատանքային Խումբ՝ գյուղատնտեսության բնագավառում համագործակցություն ծավալելու նպատակով: Երկու երկրների գյուղատնտեսության նախարարության միջազգային համագործակցության վարչությունը համապատասխանաբար կգործի որպես տվյալ երկրի Աշխատանքային Խմբի համակարգող: Համատեղ Աշխատանքային Խումբը կհաստատի համագործակցության ծրագրերը և եղանակները, ինչպես նաև կհամակարգի այդ ծրագրերի իրականացումը:

2. Համատեղ Աշխատանքային Խմբի նիստերը հաջորդաբար կգումարվեն Հայաստանի Հանրապետությունում և Իսրայելում:

3. Կողմերից յուրաքանչյուրը կհոգա սեփական ծախսերը, որոնք կառաջանան Համատեղ Աշխատանքային Խմբի ծրագրերի իրականացման ընթացքում, եթե որևէ նախնական պայմանավորվածություն Կողմերի միջև ձեռք չի բերվել:
4. Համատեղ Աշխատանքային Խումբը կարող է բանակցել հատուկ համագործակցության ծրագրերի իրականացման նպատակով:
Հոդված 6

Սույն Համաձայնագրի դրույթների կիրառման և կատարման ընթացքում Կողմերի միջև առաջացող վեճերն ու տարաձայնությունները կլուծվեն բանակցությունների և քննարկումների միջոցով:

Հոդված 7
Սույն Համաձայնագրի համաձայն իրականացված ցանկացած գործողություն պետք է իրականացվի Կողմերի օրենքներին ու կանոնակարգերին համապատասխան: 

Հոդված 8
1. Սույն Համաձայնագիրն ուժի մեջ կմտնի դրա ուժի մտնելու համար անհրաժեշտ ներպետական ընթացակարգերի կատարման մասին Կողմերի՝ դիվանագիտական ուղիներով  միմյանց վերջին ծանուցման օրվանից:

2. Սույն Համաձայնագիրը կգործի հինգ տարի ժամկետով: Այն ինքնաբերաբար կերկարաձգվի հաջորդ հինգ տարիների համար, եթե Կողմերից որևէ մեկը սույն Համաձայնագրի ժամկետը լրանալուց առնվազն վեց ամիս առաջ մյուս Կողմին գրավոր չի հայտնում այն դադարեցնելու իր մտադրության մասին: 

3. Համաձայնագրի գործողության դադարեցումը չի խոչընդոտում սույն Համաձայնագրով նախատեսված ծրագրերի հետ կապված այն պարտավորությունների իրականացմանը, որոնք սկսվել, բայց չեն ավարտվել Համաձայնագրի գործողության դադարեցման պահին:

4. Պայմանավորվող Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ: Փոփոխություններն ու լրացումները ձևակերպվում են առանձին արձանագրություններով, հանդիսանում են սույն Համաձայնագրի անբաժանելի մասը և ուժի մեջ են մտնում սույն Համաձայնագրի ուժի մեջ մտնելու համար սահմանված կարգով:
Կատարված է ____________________ քաղաքում, 2011թ. ________ -ի _____ -ին, երկու բնօրինակով, յուրաքանչյուրը՝ հայերեն, եբրայերեն և անգլերեն լեզուներով, ընդ որում բոլոր տեքստերը հավասարազոր են:

Հայաստանի Հանրապետության
                              Իսրայելի Պետության  

Կառավարության
կողմից


                    Կառավարության կողմից
